
وہ رسول اللہ صلی اللہ علیہ وسلم سے دس آیتیں پڑھتے اور
اس سے آگے اس وقت تک نہیں بڑھتے، جب تک کہ ان آیتوں میں

موجود علم اور عمل کو سیکھ نہ لیتے

ابو عبد الرحمن سلمی رحمہ اللہ فرماتے ہیں: ہم سے ان صحابۂ کرام نے بیان کیا، جو ہمیں پڑھاتے تھے کہ
وہ رسول اللہ صلی اللہ علیہ وسلم سے دس آیتیں پڑھتے اور اس سے آگے اس وقت تک نہیں بڑھتے، جب تک

کہ ان آیتوں میں موجود علم اور عمل کو سیکھ نہ لیتے۔ وہ کہتے کہ اس طرح ہم نے علم اور عمل ایک
ساتھ سیکھا۔

[حَسَنْ] [اسے امام احمد نے روایت کیا ہے۔]

صحابۂ کرام رضی اللہ عنہم کا طریقہ یہ تھا کہ رسول اللہ صلی اللہ علیہ وسلم سے قرآن کی دس آیتیں اخذ
کرتے اور ان سے آگے اس وقت تک نہیں بڑھتے، جب تک ان دس آیتوں میں موجود علم کو سیکھ نہ لیتے اور اس پر

عمل نہ کر لیتے۔ چناں چہ انہوں نے علم اور عمل ایک ساتھ سیکھا۔

https://sunnah.global/hadeeth/ur/show/65058

